
NAN JOU ENSKRIPSYON DONATÈ ÒGÀN NAN, GOUVÈNÈ CUOMO ANKOURAJE 
NOUYÒKÈ YO POU YO ENSKRI KÒM DONATÈ ÒGÀN  

  
Depi lè nouvo inisyativ yo te kòmanse nan ane 2015, gen 2.5 milyon nouvo enskri  

  
Prèske 10,000 Nouyòkè ap tann yon grèf pou sove lavi yo  

  
  

Nan Jou Enskripsyon Donatè Ògàn nan Eta New York la (New York State Organ Donor 
Enrollment Day), Jodi a Gouvènè Andrew M. Cuomo te ankouraje rezidan nan Eta New 
York pou yo enskri kòm donatè ògàn nan Rejis Bay Lavi nan Eta New York (New York 
State Donate Life Registry) ke yo fèk modènize. Selon Rezo Ameriken pou Akizisyon ak 
Grefaj Ògàn (U.S Organ Procurement and Transplant Network), prèske 10,000 
Nouyòkè nan yon lis ki gen 113,000 Ameriken an atant pou yon grèf ògàn. Dapre 
administrasyon federal Resous Sante ak Sèvis (Health Resources and Services 
Administration), nasyonalman, gen 20 moun chak jou ki mouri pandan ke yo ap tann 
yon yon transplantasyon ki koresponn. Chak 10 minit, gen yon moun ajoute nan lis 
atant la, men yon sèl donatè ka sove jiska uit lavi.  
  
"Eta New York rann li pi fasil pase plis ke anvan pou vin yon donatè ògàn", Gouvènè 
Cuomo te deklare. "Kounye a, lè w ap enskri pou asirans sante oswa renouvle lisans 
ou, ou gen yon chans pou kapab sove yon lavi lè ou senpleman tcheke yon bwat."  
  
Gouvènè Cuomo te siyen yon Dekrè Egzekitif an 2017 ki te bay priyorite pou ogmante 
kantite donatè ògàn ki anrejistre yo, pandan li envite Depatman Sante Eta a pou travay 
avèk tout ajans yo nan eta a, Donate Life NYS ak lòt patnè, pou bay piblik la opòtinite 
adisyonèl pou enskri kòm donatè ògàn atravè Rejis Bay Lavi nan Eta New York la. 
Direktiv sa a ede kontribiye pou ogmante kantite enskripsyon yo atravè nouvo pòtal 
tankou Mache Asirans Sante nan Eta New York (New York State of Health Insurance 
Marketplace), kote 213,252 moun enskri pou devni donatè pandan ke yo ap achte oswa 
renouvle plan asirans sante yo depi lè yo te prezante opsyon nan mwa Avril 2017.  
  
Enskri atravè DMV a se youn nan fason ki pi senp pou enskri pou fè pati rejis donatè 
ògàn nan. Menm jan pou semèn sa a, plis pase 5 milyon pami 5.9 milyon moun ki te 
enskri nan rejis la te fè sa atravè DMV a. DMV a enkli nan demand pèmi kondui ak 
fomilè renouvlab chwa Nouyòkè yo pou yo enskri nan Rejis Bay Lavi Eta New York la. 
An konfòmite avèk "Lwa Lauren an", Yon rezidan Konte Rockland ki te resevwa yon 
transplantasyon kè ki te sove lavi li nan laj 9 ane nome nan lonè Lauren Shields, yo 
egzije kliyan DMV yo pou yo tcheke youn nan de bwat ki gen rapò ak donatè ògàn pou 
avanse ak pwosesi pèmi kondui yo oswa pou aplikasyon idantite non-kondikè. An 2017, 
Jèn nan laj 16 ak 17 ane yo te kapab anrejistre konsantman yo pou bay premye fwa yo 
te aplike pou pèmi yo, pèmi kondui yo oswa pou aplikasyon idantite non-kondikè. Menm 
Jan pou semèn sa a, plis pase 60,665 moun ki nan gwoup laj sa yo siyen pou yo devni 



 

 

donatè, e depi 2015, inisyativ ak aksyon lejislatif sa yo bay yon total plis pase 2.6 milyon 
nouvo donatè.  
  
Komisè Depatman Sante Eta, Doktè Howard Zucker, te deklare, "Nou ap travay di 
nan Eta New York pou ogmante kantite donatè ògàn, zye ak tisi yo. Gras ak 
kolaborasyon ajans yo atravè eta a, nou ap mete aksan sou bezwen pou òganis ki 
kapab sove lavi ak sezi opòtinite ki atire atansyon Nouyòkè yo pou fè don panda n'ap 
raple yo pandan aktivite chak jou yo enpòtans pou devni yon donatè ògàn".  
  
Komisè Depatman Veyikil ak Motè a, Mark J.F. Schroeder te deklare, "Se konsa, 
anpil Nouyòkè ap tann transplantasyon ògàn ki sove lavi, kidonk, nou ankouraje 
Nouyòkè yo pou yo anvizaje enskri kòm donatè ògàn. DMV fyè pou founi fason ki fasil 
pou moun enskri. Pa gen yon kado ki pi presye ke ou ka bay pase kado lavi a".  
  
Kliyan yo ka kontinye enskri kòm donatè ògàn lè yo ranpli seksyon donasyon yo nan 
aplikasyon renouvèlman idantite non-kondiktè yo, Aplikasyon renouvlab, lè yo ranpli yon 
fòm enskripsyon elektè, oswa lè yo vizite sit entènèt DMV a nan dmv.ny.gov. DMV ofri 
tou yon plak lisans pèsonalize Donate Life pou sansibilize ak sipòte rechèch kritik. Lè 
yon konsomatè kòmande plak la, gen 20 dola frè anyèl ki vèse bay "Life Pass It On 
Trust Fund" (Fon de Konfyans Life Pass It On), ke yo itilize pou don ògàn ak rechèch 
grèf ak pwogram edikatif pou fè pwomosyon don ògàn ak tisi. Ou kapab kòmande plak 
sou sit entènèt DMV a nan https://dmv.ny.gov/plates/life-pass-it.  
  
Direktè Egzekitif Donate Life nan Eta New York la Aisha Tator te deklare, "Gen dè 
milye de gason, fanm ak timoun nan New York k'ap tann yon transplantasyon ògàn ki 
sove lavi kounye a. Evènman anyèl sa a sèvi kòm yon rèl pou rasanbleman pou 
ankouraje Nouyòkè yo pou yo ede sove lavi yo lè yo enskri kòm donatè ògàn. Enskri 
nan Rejis Bay Lavi nan Eta New York se yon fason pou asire ke yo pral konnen klèman 
ak reyalize souwè moun yo fè konsènan don apre lanmò".  
  
Helen Irving ki se Prezidan epi Direktè Egzekitif Jeneral LiveOnNY lan te deklare, 
"Nou konnen Nouyòkè yo sipòte donasyon ògàn anpil, konsa Joune Enskripsyon 
Donatè Ògàn (Organ Donor Enrollment Day) sou pwen pou transfòme sipò sa a an 
aksyon epi enskri otan donatè ke posib. LiveOnNY fyè pou li asosye avèk DMV ak 
Depatman Sante Eta New York pou edike kominote nou an sou pouvwa enkwayab 
donasyon ògàn nan. Mwen konnen efò nou yo jodi a pral kontribiye pou pote espwa a 
prèske 10,000 Nouyòkè ki ap tann pou grèf pou sove lavi."  
  
Pa rete tann, enskri nan Rejis Bay Lavi Eta New York la jodi a atravè opsyon sa yo sou 
entènèt:  
  

• Sit wèb Rejis Bay Lavi Eta New York - www.donatelife.ny.gov  
• Sitwèb Depatman Veyikil Motorize (Department of Motor Vehicles, DMV) Eta 

New York la - dmv.ny.gov  
  

###  
  

  
 

https://dmv.ny.gov/more-info/register-become-organ-eye-or-tissue-donor
https://dmv.ny.gov/plates/life-pass-it
http://www.donatelife.ny.gov/
https://dmv.ny.gov/more-info/register-become-organ-eye-or-tissue-donor


 

 

Lòt nouvèl disponib sou sitwèb www.governor.ny.gov 

